
(...)

groyssoye

Expedie a (m(aîtr)e
malive le
premier de( )l( )an
1693 /

Testament de s(ir)e jehan petit

Au nom de dieu de la sanctissime trinite et 
individue unite le pere le filz et le sainct sperit amen
com(m)e ainsi soit que le filz de dieu tout puissant 
source fontaine et origine de sapience au [par] avant 
qu( )il voulust prandre mort et passion [pour] la re[par]ation 
de( )l( )humaing linaige il voulust faire et ordonner son
testament sur l( )arbre de( )la saincte croix pour nous
monstrer exemple que assa semblance et similitude 
ung chescun vray crestien puysse quant bon luy 
semblera faire et ordonner son dernier testament 
et sa derniere volunte de ses biens pour ce est

...............................................................................................

que l( )an de( )l( )incarnation de nostre seigneur mil cinq cens 
quarante six et le hu(i)tieme jour du mois de mars 
regnant tres crestien prince francois par la grace de 
dieu roy de france a villemur diocese de montauban 
seneschaucee de tholose es presences de moy not(air)e
et tesmoingz [pa]rt desoubz nom(m)es establi en [per]sonne
s(ir)e jehan petit merchant habitant de villemur estant
dans son lyt detenu en griesve maladie mais
nonobstant il est bien voyant ouyant et en sa bonne
et [par]fecte memoire le quel suyvant l( )ordonance de no(tr)e
seigneur jh(esus) xpist que fist son testament sur l( )arbre de
saincte croix pour nous monstrer exemple a faict
son testament et derniere volunte com(m)e s( )ansuict premierement
[pour] comenssamen(t) de son testament c( )est signe avec sa propre main
dextre du seing de la saincte croix disant in nomine
patris et filii et spi(rit)u s( )santi amen premierement
traictant des causes spirituelles que doibvent preceder 
les tem[por]elles com(m)e plus dignes led(it) jehan petit
testateur a recom(m)andee son arme a( )dieu le pere 
et a( )la glorieuse vierge marie et apres a( )volu 
que son corps soyt encepveli dans la chapelle
qu( )est au pres de( )la porte de l( )esglise de sainct jehan
dans la quelle ses parens et predecesseurs ont



acostume estre encepveli item plus a( )volu et ordonne
led(it) testateur que le jour de sa sepelture soient apelles
et convoques toutz les p(rest)bres de( )l( )esglise de villemur
toutz les aultres p(rest)res quy sont confraires de( )l
honorable confrairie fundee a( )l( )esglise de villemur
lesquels seront tenus de dire et celebrer chescun une
messe pour son arme et pour les trespaces de
son linaige ausquels a volu que soyt donne
inclus l( )obseque sive l( )office des mortz a( )ung chescun
vingt cinq denies et que led(it) jour soient alumees
dotze entorches de cire de poix d( )une livre
chescune et led(it) jour soyt apourtee la /vraye croix 
grande de( )l( )esglise de villemur ]a( )la[ pour acompagner

son corps a( )la sepulture a( )laquelle a( )donne [...]
son bien la som(m)e de dix solz poyables une f[oys par se]s
heretiers universelz item plus a( )volu et or[don]ne
led(it) testateur que luy soyt suyvie la novene [par] neuf
jours apres son desses et chescun jour soyt dite
et celebree une messe pour son arme et pour
les trespaces de son linaige a( )la quelle messe
a volu que soyt offert offertoire de pain vin et
l... et a volu et ordonne led(it) testateur que
le jour de la novene sera faict ung revit
general auquel seront apeles et convoques
toutz les p(rest)bres de l( )esglise de villemur et aultres
p(rest)bres confraires de lla confrairie de la trinite
com(m)e [pa]rt dessus a( )este dict lesquels seront tenus
chescun de dire et celebrer une messe de requiem
pour son arme et pour les trespasses de son
lynage ausquelz a volu que soit donne vingt deniers
t(ournoi)z et led(it) jour seront alumees quatre entorches de cire
du poys de une livre de cire item plus a volu et
ordonne led(it) testateur que durand tout ung an com(m)enss(ant)
le lendedemain du jour de la novene chescun jour soyt
dite et celebree une messe de requiem pour son arme
et pour les trespaces de son linaige a( )la quelle messe
a( )volu que soyt offert ung offertoyre de pain vin
et l... et a( )volu et ordonne led(it) testateur que au bout
de l( )an apres son trespas soyt faict ung aultre
revit generel pour son arme et pour les trespasses
de son linaige au quel soient apeles et convoques
toutz les p(rest)bres com(m)e dict est [pa]rt dessus le jour
de( )sa novene lesquels seront tenus chescun de
celebrer une messe pour l( )arme d( )icelluy testateur
ausquels a( )volu que soit donne vingt denies t(ournoi)z
et led(it) jour soient alumees quatre entorches de
cire du poys de une livre de cire item plus



...........................................................................................

a volu et ordonne que le jour de la sepelture dans l( )esglise
de nostre dame au [cou]vent des religieuses a( )villemur
soient dites et celebrees deux messes de requiem pour
son arme une haulte et une basse et les religieuses
qui sont dans led(it) [con]vent soient tenues de dire
l( )obseque sive l( )office des mortz et a volu que
soyt donnee et distribuee / de son bien a( )chescune
quy sont proffesses vingt cinq denies t(ournoi)z et pour
lesd(ites) deux messes quatre carrolus item plus a
donne et legue led(it) testateur pour amour de dieu
et alsmoyne pie et en remission de ses peches au
bassin des armes de purgatoyre de( )l( )esglise de villemur
le som(m)e de cent soulz poyables une foys tant
seullement [par] ses heretiers uni(ver)selz et a toutz les
aultres bassins de lad(ite) esglise ung soult tourn(ois)
poyable une fois tant seullement item plus a
donne et legue led(it) testateur / a( )l( )hobie de( )l( )hospital
de sainct jaques de villemur / et [pour] re[par]ation d( )icelluy
la som(m)e de cent soulz t(ournoi)z poyables une foys
tant seullement [par] ses heretiers universels item
plus a( )donne et legue led(it) testateur / au convent
des freres augustins de montauban et [pour] la
re[par]ation d( )icelluy la som(m)e de cinq livres tourn(ois)
poyables une foys tant seullement [par] ses her(itier)s
uni(ver)sels item plus a volu et ordonne led(it) testateur
que les aultres que aux convens quatre mendians
soyt dict et( )celebree [par] les freres de chescun [con]vent
ung trinitaire de messes pour son arme et
pour les trespasses de son linaige ausquels a volu
que soyt donne a ung chescun deux soulz petitz poyables
une foys tant seullement [par] ses heretiers universels
]item plus a( )volu et ordonne led(it) testateur[ item
plus a( )donne et legue led(it) testateur a( )toutes les
confrayries fumdees dans l( )esglise de villemur

desquelles icelluy testateur est confraire la som(m)e
de cinq soulz a( )chescune incluses les arrayrages
si poinct n( )y( )a item plus a( )donne et legue
led(it) testateur a( )la honnorable confrairie
de( )la sanctissime trinite fumdee dans l( )esglise
de villemur la som(m)e de sixsoutz petitz
et a( )volu que moyenant lad(ite) som(m)e les p(rest)bres
confraires de( )lad(ite) confrairie seront tenus de
dire et celebrer / dans l( )esglise de villemur
le lendemain que font la solempnite de lad(ite)



confrairie une messe basse pour l( )est...ent
d( )icelluy testateur / item plus a( )donne et legue
led(it) testateur [pour] toutz droictz et actions a geraulde
petite sa filhe legitime et naturelle famne de
s(ir)e mathorin cosi merchan toute la som(m)e que
doibt led(it) mathorin cousi que aigre [par] une
cedule scripte et signee de( )la main propre dud(it)
mathoron la quelle som(m)e qu( )est contenue dans
lad(ite) bilhete a( )volu que soyt recognue [par] iceluy
mathorin a( )lad(ite) gurraude sa filhe sur toutz ses
biens et a( )dict et ordonne davantage que
pour ce que au contract de mariage desd(its)
mathorin et gueraude icelluy testateur ne
constitua a( )lad(ite) gueraude sinon la som(m)e de
quatre cens livres et despuys eust en a
maries d( )aultres a voulu que lad(ite)
gueraude aye autante de som(m)e pour son mariage
]q[ com(m)e ses aultres deux filhes lesquelles
a mariees despuys eust le mariage de lad(ite)
gueraude moyenant la quelle som(m)e contenue
dans lad(ite) cedulle et( )douaire a( )elle( )d(ite) gueraude constitue
l( )a faicte son heretiere [par]ticulare et que ne puysse
rien plus demander sur son bien ne a ses her(itier)s uni(ver)selz

item plus a donne et legue led(it) testateur [par] toutz droictz
et actions a jehanne petite sa filhe legitime et
naturelle famne de m(aîtr)e anthoine barde toute la
som(m)e que doibt a icelluy testateur led(it) barde qu( )est
contenue dans une cedulle scripte et signee de la
propre main dud(it) barde et a volu que lad(ite)
som(m)e contenue dans lad(ite) cedule soit recogneue
[par] icelluy barde sur toutz ses biens a( )lad(ite) jehanne sa
filhe et( )moyenant la quelle som(m)e et doaire [par] icelluy
testateur a( )lad(ite) jehanne constitue l( )a faicte son her(itier)e
[par]ticulare et que ne puisse rien plus demander
sur ses biens ne a ses heretiers universels item
plus a donne et legue led(it) testateur a la forme et
et( )maniere que paret dessus a cecille petite sa fille
legitime et naturelle famne de sy(r)e arnaud la vernhe
merchant toute la som(m)e que luy doibt icelluy la v(er)nhe
ainsi qu( )est contenu dans une cdulle scripte et
signee de la propre main dud(it) la vernhe la
quelle som(m)e a volu estre recognue [par] icelluy la vernhe
a lad(ite) cecille sur tout son bien moyenant la quelle
som(m)e contenue dans lad(ite) cedulle et le douaire que
ly a constitue icelluy testateur a lad(ite) cecelle
en son contrhade de mariage l( )a faicte son heretiere
[par]ticulare et que ne puisse rien plus demander
sur son bien ne a ses her(itier)s uni(ver)selz item plus a
donne et legue led(it) testateur / a anthoynie



cosine sa filholle de fons fille dud(it) mathori cosin
pour son mariage la som(m)e de cinquante livres
tourn(ois) poyables une foys tant seullement quant
viendra a nopces aultrement non et davantage
a( )dict que si michel solet de villemur / paye
a ses heretiers la som(m)e que luy doibt aux termes
contenus dans l( )instrument de debte prins
[par] moy not(aire) soubsigne aultrement non donne
legue a lad(ite) jehanne cosine la som(m)e de quarante

livres tourn(ois) poyables pour soy aider a( )marier
item plus a donne et legue led(it) testateur a cecelie
barde filhe dud(it) m(aîtr)e anthoine barde la som(m)e de
cinquante livres tourn(ois) poyables quant viendra
a mariage aultrement non a volu que led(it)
legat viegne a ses heretiers uni(ver)selz item plus
a donne et legue led(it) testateur a la premiere
filhe que donera dieu a lad(ite) cecele petite
sad(ite) filhe la som(m)e de cinquante livres tourn(ois)
poyables quant se mariera aultrement non
a volu que led(it) legat deviegne a ses heretiers
universels item plus a donne et legue led(it)
testateur pour les services que luy a faictz et
luy faire au temps advenir et pour aulsmoyne
pie [pour] soy marier / a jehanne romyne sa servente
la som(m)e de six livres t(ournoi)z item plus a donne
et legue led(it) testateur / pour amour de dieu
et pour aulsmoyne pie et pour les ayder
a marier a( )deux pouvres filhes lesquelles choisira
catharine la soque sa famne a( )chescune troys
livres t(ournoi)z item plus a volu dict et ordonne
led(it) testateur que catharine la soque sa famne
soit maistresse et seignyrresse de toutz ses biens
et enfans tant que vivra menant vie viduelle
et honeste sans alcune contradiction de ses heretiers
ne aultres a( )la forme et maniere que faict au present
vivant icelluy testateur item plus a( )dict led(it) testateur
qu( )il a receu de( )lad(ite) catharine la soque sa fam(m)e
[pour] son douaire ou [pour] aultres droictz que luy sont
advenus de la heredite de              (omis)
son pugere lesquelles som(m)es ne sont poinct encores
recogneues a( )lad(ite) catharine mais en recong/n/ocensse
de toutes les som(m)es tant [pour] raison de son douayre 
agenssement d( )icelluy que [pour] aultres choses led(it)

testateur a bayle a( )lad(ite) catharine la soque sa fam(m)e



les choses et pocessions suyvantes premierement
une metarie avec toutes ses terres prez vignes rentes
et aultres a[par]ten(ances) la quelle led(it) testateur a
achaptee de sy(r)e anthoine la soque merchan de villemur
acize a( )la [par]roiche de villematier nom(m)ee la borde
dels fabris avec toutes les aultres pocessions
que a achaptees led(it) testateur des fabris joignentes
avec les terres de lad(ite) metarie garnie de tout le
besta(i)lh qu( )est a lad(ite) metarie gros et menu et
tout ce que doibt le bordier / aud(it) testateur
a( )toutes ses voluntes f(air)e item plus une piece
de vigne sive malhol que este de anthoine vassatz
merchan de villemur / acize aux a[par]ten(ances) de villemur
apelle la mathera confron(tant) avec le chemin
tiran de villemur a montaubent a( )toutes ses
voluntes f(air)e item pls la moytie del camp
de farmont a( )la [par]roiche de manhanac confr(ontant)
avec deux chemins publics le terres de
vidal de ro avec l( )autre moytie dud(it) camp
item plus toutes les rantes et oblies que
feront les ayrals tant la rente que ]est[ a( )este
dels berretz que la ques estade de( )la soque
tant bled argent gelines que aultres causes
item plus ung jardrin acis aux barris de
sainct jehan de villemur, confron(tant) avec deux
chemins publiques sive carrayrous item plus
chescune annee la som(m)e de dix livres tourn(ois)
lesquelles prandra sur les heretiers dans scriptz
chescune annee tant que vivra tant seullement a( )toutes
ses voluntes f(air)e et moyenant se dessus a(  )volu que
lad(ite) catharine sa fam(m)e ne puisse rien plus
demander sur son bien ne a( )ses heretiers universels
tant de son douaire que aultres causes item
plus [pour] sa demeure la sale et cranbe(*) de la maison

dud(it) testateur devers la maison de sy(r)e anthoine vassatz
et le galata de( )part dessus son entree et yssue [par] la
porte devers la rue de( )la plasse et le petit
chays de toute la ordilhe et utencille de la maison
et tout ce dessus aura lad(ite) catharine la soque
sa fam(m)e tant que vivra viduallement et apres
son deces deviegne a ses heretiers uni(ver)sels item
plus a legue led(it) testateur pour l( )arme de( )ladite
catharine la soque sa fam(m)e a( )la forme et
maniere que a legue et ordonne led(it) testateur
[pour] son arme au present testament item plus 
a donne et legue led(it) testateur [pour] toutz droictz
et actions et [pour] droict de nature et legitime a



m(aîtr)e jaques petit p(rest)bre son filz legitime et naturel
une metarie avec ses ediffices terres pretz
vignes et aultres a[par]ten(ances) qu( )a este de m(aîtr)e
helias testoris p[rest]bre acize a( )la baronie de
tauriac la quelle metarie faict rante a une
nom(m)ee dana jamme de tholose certaine ]rante[
q(an)tite de bled la quelle rante les her(itier)s dans
scriptz dud(it) testateur seront tenusde( )la
rachepter / et randre quicte de( )lad(ite) rante aud(it)
m(aîtr)e jaques item plus les sept cestiers de
bled de rante que faict toutz les ans de
rante et penssion annuelle ung pierre la mote 
aud(it) testateur sur sa metarie a canet ensemble
toutz les arrairages que luy sont deuz de( )lad(ite)
penssion item plus l( )autre moytie del campt de( )la
terre de farmon acis a( )manhanac item plus
sa quote part de( )la ordilhe et utencille de maison
com(m)e ung de ses aultres heretiers universels
a toutes ses voluntes f(air)e tant en sa vie que en
sa mort avec lesquelles choses susd(ites) l( )a faict son

heretier universel et a( )volu que ne puisse rien plus
demander sur ses biens ne a( )ses heretiers universels
et veut que si led(it) m(aîtr)e jaques petit p(rest)bre ne se
vouloit contenter de sad(ite) heredite et que voulusse
tormenter et( )vexer ses heretiers dans scriptz [par]
proces ou aultrement l( )a demys hors de son bien
reserve le droict de nature et que toute sa susd(ite) quote
part des biens a( )luy [pa]rt dessus leguee et donnee
deviegne au bassin des armes de purgatoire de l( )eglise
de villemur / item plus a( )donne et legue led(it)
testateur pour sa quote part et portion des biens
et pour les services que luy a( )faitz et fera
a( )temps advenir / a pierre petit son filz legitime
et naturel toute aquelle piece de vigne et sa
[par]tie ensemble la vigne que a achaptee de
anthoine castanac acize a( )las condomines confron(tant)
avec la vigne de sy(r)e jehan petit son nepveu
avec le chemin public avec ses autres confron(tations)
a toutes ses voluntes faire item plus a( )donne
et legeu led(it) testateur a( )la forme et maniere
que dessus a aleric petit son filz legitime et
naturel une piece de vigne a montauban
a( )toutes ses voluntes faire item plus a( )donne
et legue led(it) testateur a jehan et robert petitz
freres ses filz legitimes et naturelz une piece de
vigne vielhe apelleee la machere a( )la jurid(icti)on
de villemur / enssemble le malhol ques estat
de m(aîtr)e blaise bujes cesd(ites) [par]ties a( )toutes leurs
voluntes faire et pour ce que la institution



de( )l( )heredite est le chef et fundament d( )ung chescun
testament sans la quelle tout testament est dict nulle
a( )ceste cause led(it) jehan petit testateur en toutz ses
aultres biens tant meubles que immeubles presens
et advenir en quelque [pa]rt que soient a( )faitz et

_______

institution
hereditaire
_____

an sa propre bouche a nommes assavoir est   jehan  
petit alric pierre et robert petitz   freres   ses filz  
legitimes et naturelz [par]   les   esgal  z [par]ties [par] lesquelz
a( )volu que toutz les legatz soyent payes et non
[par] aultre et davantaige a( )dict que si ung desd(its)
ses filz et heretiers universels s( )an va de vie
a trepas sans enfans ou filhes de son vray
mariage procre(e)s ou sans faire testament que
de l( )ung viegne a( )l( )autre au surplus vivant
et davantaige a( )dict et ordonne led(it) testateur
que sesd(its) heretiers ne pourront poinct fere leur
division des biens jusques a( )ce que auront
paye entierement toute la som(m)e qu( )est deue
[par] icelluy testateur a mossier andre de foys
viscomte de villamur et a( )madame en leur endroit
com(m)e a[pe]rt [par] les comptes faictz [par] icelluy testateur
avec led(it) seigneur dernierement a varnaze +
item plus a( )dict led(it) testateur qu( )il est tenu
a( )ung nomme m(aîtr)e anthoine viguier merchan de
tholose en certaine som(m)e d( )argeant [pour] responce
faicte [par] le( )susd(it) jehan petit son filz et [co]heretier
[pour] certaine merchandise qu( )avoit prinse icelluy jehan
son filz la quelle merchandise a( )dict son filz
avoir poustee a rouan a certains merchans
et pour ce a( )volu et ordonne led(it) testateur
que icelluy jehan son filz sera tenu de lever
la som(m)e que luy est deue de lad(ite) merchandise
et sera tenu de paier entierement aud(it)
viguier / toute la som(m)e que luy est deue et
si le debte que luy est deu a rouan ocasio(n)
de lad(ite) merchandise ny peult secourir que
fasse la contente de son bien que luy admende
de( )la( )heredite d( )icelluy testateur ou d( )aultre

+ aultrement

et si y( )a davantaige au debte de rouan plus que
ne fault a( )paier led(it) viguier a( )volu icelluy testateur
que led(it) jehan petit son filz en fasse a son
plesir item plus a( )volu et ordonne led(it) testateur
que si y a aulcun desd(its) heretiers que voulust
demander division aulx aultres au [par]avant
que led(it) debte et tout ce qu( )est deu aud(it) seigneur
visconte ne fusse paye qu( )il sera esmendable envers
les aultres her(itier)s en la som(m)e de cinq cens livres t(ournoi)z
et si ne pourront faire lad(ite) division entre eulx
com(m)e dict est [pa]rt dessus que led(it) debte ne soit
paye entierement aud(it) seigneur viconte et
a( )dict et ordonne led(it) testateur que au cas que
ung desd(its) heretiers voulest estre discipateur de biens
et mal sage a ung tuel ne sera [per]mis de prendre
sa part de biens dud(it) testateur / sinon tant seullem(ent)
[pour] sa vie et entretenement item plus a( )volu
dict et ordonne led(it) testateur que toutz achaptz
de pocessions et maisons que a faictz jehan neyronis
merchan en tenant son cabal luy demeureront
et se a[par]tiendront a luy en leur tenant bon compte
de ce que aura prins dud(it) cabal pour faire les
achaps ou aultrement et davantaige a( )volu
et ordonne que led(it) neyronis tiegne led(it) cabal
et le ]to[ retourne provide de ses her(itier)s a miegies
sive a miech proffit et com(m)e j a [por]te sans  ....
de( )ses heretiers item plus a( )volu et ordonne led(it) testateur
que quant ses heretiers viendront a( )leur division
de biens que soyent presens et apelles mossier m(aîtr)e
jehan petit docteur es droictz s(a)ges hom(m)es arnaud
petit de montech anthoine tenaux de montauban
et jean nepveu dud(it) testateur lesquels
seront esleus pour faire leur division et que
ses her(itier)s se contentent de leur due et ce dessus

a volu led(it) testateur estre son dernier testament et dernier(e)
volunte de toutz ses biens lequel a( )volu que soit vallable
[par] droict de testament ainsi nu(n)cupatif et si ne peult
valoir [par] droict de testament a volu que soit valhable
[par] drocit de codicielle ou codicilles ou adonation faicte entre
les vifz et [par] droict de chescune aultre volunte ou
aultrement en la melheure forme et maniere que faire
se pouroit cassant et anullant toutz aultres testemens
codicilles donations [par] luy [pa]rt cy davent faictes
et a( )volu que soient de nulle efficace et valeur
sinon le p(rese)nt testement que a volu que demeure



en sa bon(n)e efficace et( )valeur requerant et priant
toutz les tesmoingz [pa]rt de soulz nom(m)es que veulhent
estre presens et a( )moy not(aire) soubsigne que de tout
ce( )dessus luy retiegne instrument ce( )que luy
ay ac(c)orde es presences de anthoine vaquier de sairac
guill(aume) lala de verlhac berthelemy austric jehan
del pech de villaudric anthoine ysalguier de
tauriac arnaud capolade guill(aume) chambert de
manhanac habitans tesmoingz a( )ce p(rese)ns et
apelles et de moy pierre tholosa not(aire) royal
de villemur /

                              P. Tholosa, not(aire)

(*) Cranbe, cambra, chambre, pièce, en particulier pièce où l'on dort. 

